
				এই পাতাটির মুদ্রণ সংশোধন করা প্রয়োজন। 
চতুৰ্দশ পরিচ্ছেদ । R*0 ৰলিয়া তিনি চলিয়া গেলেন। নবীন চলিয়া গেলে সেই দিন অপরান্ত্রেই মাতঙ্গিনী পিত্ৰালয়ে গমন করিল।
নবীন চলিয়া গেলে ঘোষাপরিবারস্থ সকলেই বিষাদসাগরে মগ্ন হইলেন। ব্ৰজরাজ ও মথুরেশের ত কথাই নাই। নবীনের পবিত্র সহবাসে এই দুই মাস কাল তাঁহাদের অতি সুখেই কাটিয়া গিয়াছে। তাহারা কত নূতন বিষয় শিখিয়াছেন। কত নুতন ভাব হৃদয়ে পাইয়াছেন । নবীনের জ্ঞানের ক্ষুধা আশ্চৰ্য্য ! যে কোনও নূতন বিষয় তাহার সমক্ষে উপস্থিত হয়, তিনি তাহার তদন্ত না করিয়া ছাড়েন না ; সে বিষয়ে কোথায় কি আছে ংগ্ৰহ করিয়া পাঠ না কৰ্ম্মলে তাহার মনঃপূত হয় না। এই কারণে র্তাহার মনটী বিবিধ জ্ঞানের ভাণ্ডার স্বরূপ। এরূপ ব্যক্তির সহবাসে থাকিলেই শিক্ষা । সুতরাং নবীন চলিয়া গেলে ব্রজরাজ ও মথুরেশ গভীর বিষাদে পতিত হইলেন । নবীনের প্রাণে কি ক্লেশ হইল না ? যে গৃহে তিনি পুত্ৰাধিক স্নেহ পাইয়াছেন, সহোদরের ন্যায় অকৃত্রিম সৌহার্দ লাভ করিয়াছেন, আপনার লোকের ন্যায় বিশ্বাস ও প্রতি সম্ভোগ করিয়াছেন, সে গৃহ পরিত্যাগ করিতে কি তাহার প্ৰাণে ব্যথা লাগিল नl ? उांश কি সম্ভব ? তবে তিনি কোন চলিয়া গেলেন ? মাতঙ্গিনীর উপদ্রবে ? সে উপদ্রব কয়দিন থাকিবে ? মাতঙ্গিনী ত দুই দিন পরেই পিত্ৰালয়ে যাইত। তবে কেন তিনি দূরে গেলেন? সম্পূর্ণ মাতঙ্গিনীর উপদ্ৰবেও নহে; তঁহার চলিয়া যাইবার আর একটু কারণ ঘটিয়াছে। কিছুদিন হইতে তিনি অনুভব করিতেছেন যে র্তাহার মন দিন দিন কৃষ্ণকামিনীর প্রতি কিছু অধিক পরিমাণে আকৃষ্ট হইতেছে। ইহা লক্ষ্য করা অবধি তিনি সাবধানে আপনাকে দূরে দূরে রাখিয়াছেন। কৃষ্ণকামিনীকে বা অন্য কাহাকেও কিছু জানিতে দেন নাই। অবশেষে স্থির করিয়াছেন যে কিঞ্চিৎ দূরে থাকাই ভাল। এই ভাবিয়াই তিনি চলিয়া গিয়াছেন।

